
BIBLE STORY WEA GAREM OLKETA PIKSA

Holy Spirit Strongim Samson
JUDGES CHAPTER 13-16

s

WANDAY, WANFALA ANGEL BILONG GOD KAM LONG
MANOAH AND WAEF BILONG HEM. ANGEL TALEM
TUFALA OLKETA BAE GAREM WANFALA SON, SAMSON,
AND TUFALA MAS BARAVA LUKAFTAREM HEM.

SAMSON BAE KAMAP WANFALA
NAZIRITE.

SAPOS SAMSON NO KATEM HAIR BILONG HEM, HOLY SPIRIT BILONG
JEHOVAH BAE HELPEM HEM FOR DUIM OLKETA BIGFALA SAMTING
AND FOR FAETEM OLKETA ENEMY BILONG GOD, OLKETA PHILISTINE.

READIM JUDGES 14:5, 6.

READIM JUDGES 15:13,14.

READIM JUDGES 15:15.

READIM JUDGES 16:3. EVRITAEM SAMSON WINIM OLKETA PHILISTINE,
OLKETA KROS GO MOA. OLKETA STORY TUGETA
ABAOTEM HAO OLKETA SAVVE WINIM HEM.

NO ENIWAN SAVVE
STOPEM HEM!

AHH...
HAO SAPOS IUMI
DUIM DISWAN...

OLKETA PHILISTINE DISAED FOR GIVIM SELEN LONG DELILAH,
WANFALA WOMAN WEA SAMSON LOVEM, MEKEM DELILAH
SAVVE TRIKIM SAMSON FOR STORYIM WANEM NAO MEKEM
HEM FOR STRONG.

SAMSON,
WANEM NAO

MEKEM IU STRONG
TUMAS?

NO LAEA
LONG MI MOA.

TALEM MI WHY NAO
IU STRONG
TUMAS.

SAPOS IU
REALLY LOVEM

MI, BAE IU
TALEM MI.

HEM...
HAIR BILONG

MI. NO ENITAEM
MI KATEM HAIR
BILONG MI.

www.jw.org � 2017 Watch Tower Bible and Tract Society of Pennsylvania
BIBLE STORY WEA GAREM OLKETA PIKSA � Holy Spirit Strongim Samson � Page 2 long 4

http://www.jw.org/finder?wtlocale=SP&srcid=pdf


DELILAH STORYIM
DISWAN LONG OLKETA
PHILISTINE MEKEM
OLKETA SAVVE PEI BAK.

TAEM SAMSON HEM SLEEP, WANFALA MAN
KATEM HAIR BILONG HEM. THEN OLKETA
PHILISTINE MEKEM HEM BLIND AND TEKEM
HEM LONG GAZA.

TAEM HEM STAP LONG
PRISON, HEM SORRE TUMAS
LONG WANEM HEM DUIM.

MI SHUD NO
TALEM DELILAH
SECRET BILONG

MI.

JEHOVAH,
PLIS FORGIVIM
MI. MI SORRE

TUMAS.

OLKETA PHILISTINE MEKEM WANFALA
BIG PARTY FOR PRAISEM GOD
BILONG OLKETA, DAGON. OLKETA
TEKEM KAM SAMSON FOR MEKFANI
LONG HEM.

IU NATING
STRONG NAO

SAMSON!

DAGON NAO
STRONG WINIM
GOD BILONG
SAMSON!

OLKETA PHILISTINE GOHED TOK SPOELEM
SAMSON AND JEHOVAH. BAT HAIR BILONG
SAMSON HEM GROW MOA...

JEHOVAH
WEA IU LORD BILONG

EVRI SAMTING, PLIS TINGIM
MI AND PLIS MEKEM MI
FOR STRONG WANFALA

TAEM MOA.

SAMSON PUTIM WANFALA HAND LONG WAN POST LONG HAOS AND
NARA HAND LONG NARA POST AND BARAVA PUSHIM TUFALA POST HIA.

JEHOVAH GIVIM HOLY SPIRIT LONG HEM
MEKEM HEM STRONG MOA.

AND SAMSON KILLIM DAE STAKA PHILISTINE
WEA BARAVA SPOELEM OLKETA ISRAELITE
FOR PLANDE YEAR FINIS.

WANEM NAO IUMI LANEM FROM
DISFALA STORY?
WANEM NAO MEKEM SAMSON
STRONG TUMAS?

READIM: JUDGES 13:25.
WANEM NAO MEKEM SAMSON KASEM
BAK STRONG BILONG HEM?

READIM: JUDGES 16:28.
WANEM NAO IU SAVVE DUIM FOR
KASEM HOLY SPIRIT BILONG GOD?

READIM: LUKE 11:13.

